
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒԼԻՍԻ  3-Ի N 825-Ն ԵՎ 2016 ԹՎԱԿԱՆԻ ՄԱՐՏԻ  3-Ի N 188-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  

1. Ընթացիկ իրավիճակը և իրավական ակտի ընդունման 
անհրաժեշտությունը
1. Հայաստանի Հանրապետության կառավարության 2003 թվականի հուլիսի 3-ի «Հայաստանի Հանրապետության օդային երթևեկության կազմակերպման միասնական համակարգի գործունեության և օդային տարածքի կազմակերպման կարգը հաստատելու մասին» N 825-Ն որոշման հավելվածի 20-րդ կետով սահմանված տարբեր օգտագործողների կողմից օդային տարածքի միաժամանակ օգտագործման պլանավորման և կոորդինացման գործընթացում կիրառվող գերակայությունների հաջորդականության համակարգում հստակ ներկայացված չեն շտապ և անհետաձգելի բժշկական օգնության նպատակով իրականացվող թռիչքները, ինչի հետևանքով առաջանում են խնդրահարույց իրավիճակներ՝ կապված տվյալ թռիչքների առաջնահերության հետ:
Հաշվի առնելով, որ վերջին տարիներին ՀՀ-ում տեղ է գտել շտապ և անհետաձգելի բժշկական օգնության շրջանակներում ավիացիայի կիրառումը, անհրաժեշտություն է առաջացել սահմանել թռիչքների գերակայունը՝ այն արդյունավետ օգտագործելու նպատակով: 
Հայաստանի Հանրապետության կառավարության 2003 թվականի հուլիսի 3-ի N 825-Ն որոշմամբ սահմանված են պահանջներ՝ աերոդրոմներին կից գոտիների մեծությունների և այնտեղ առկա կամ կառուցվող խոչնդոտների բարձրությունների նկատմամբ՝ համաձայն «Միջազգային քաղաքացիական ավիացիայի մասին» կոնվենցիայի  (Չիկագոյի կոնվենցիա) N15 հավելվածի պահանջների: 
Հաշվի առնելով, որ Միջազգային քաղաքացիական ավիացիայի կազմակերպության (ԻԿԱՕ)  կողմից սահմանվել են լրացուցիչ պահանջներ վերոգրյալ ցուցանիշերի նկատմամբ՝ անհրաժեշտություն է առաջացել դրանք ներդնել նաև ՀՀ օրենսդրության մեջ՝ համապատասխան փոփոխություններ և լրացումներ նախատեսելով ՀՀ կառավարության համապատասխան որոշումներում:
2. Հայաստանի Հանրապետության կառավարության 2016 թվականի մարտի 3-ի «Թույլտվություն չպահանջող օդային հաղորդակցությունների որոշ տեսակների ցանկը հաստատելու մասին» N188-Ն որոշման հավելվածի 4-րդ կետով օդային հաղորդակցության թույլտվություն չի պահանջվում պետական մարմիններում կամ պետական կառավարչական հիմնարկներում շահագործվող օդանավերով շտապ և անհետաձգելի բժշկական օգնության համար պացիենտի տեղափոխման, շտապ և անհետաձգելի բժշկական օգնության համար բուժաշխատողների տեղափոխման նպատակով օդային հաղորդակցության համար:
Նշված կետի «Պետական մարմիններում կամ պետական կառավարչական հիմնարկներում շահագործվող օդանավերով» դրույթն առաջացնում է սահմանափակումներ բժշկական օգնության նպատակով օգտագործվող ոչ պետական մարմիններում կամ պետական կառավարչական հիմնարկներում շահագործվող օդանավերի համար՝ կապված օդային փոխադրման իրականացման համար թույլտվության ստացման հետ, ինչը հանդիսանում է ժամանակատար գործընթաց:
 Կարևորելով հրատապության հանգամանքը՝ Հայաստանի Հանրապետության կառավարության 2016 թվականի մարտի 3-ի N188-Ն որոշման մեջ փոփոխություններ նախատեսող իրավական ակտի ընդունումը հնարավորություն կընձեռի բժշկական օգնության նպատակներով իրականանցել օդային փոխադրումներ՝ առանց պահանջվող թույլտվության:        

2. Առաջարկվող կարգավորման բնույթը 
[bookmark: _GoBack]Հայաստանի Հանրապետության կառավարության 2003 թվականի հուլիսի 3-ի N 825-Ն որոշման մեջ փոփոխությունների և լրացումների ընդունման պարագայում կկարգավորեն՝ 
 1) Շտապ և անհետաձգելի բժշկական օգնության նպատակով իրականացվող թռիչքների  գերակայությունը, ինչպես նաև դրանց թույտվություն տրման ընթացակարգը: 
2) ՀՀ օրենսդրության համապատասխանեցումը միջազգային պահանջներին: 
Հայաստանի Հանրապետության կառավարության 2016 թվականի մարտի 3-ի N 188-Ն որոշման փոփոխությունը կնպաստի բժշկական շտապ օգնության նպատակով իրականացվող փոխադրումների  արդյունավետության բարձրացմանը և դրանց կարիքներին արձագանքման ժամանակի նվազեցմանը: 

3.  Նախագծի մշակման գործընթացում ներգրավված ինստիտուտները,  
    անձինք և նրանց դիրքորոշումը
Նախագիծը մշակվել է Քաղաքացիական ավիացիայի կոմիտեի կողմից:

	4.  Ակնկալվող արդյունքը

«Հայաստանի Հանրապետության կառավարության 2003 թվականի հուլիսի  3-ի N 825-Ն և 2016 թվականի մարտի  3-ի N 188-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում՝
1) կսահմանվի բժշկական օգնության նպատակով իրականացվող թռիչքների գերակայությունը:
2) ՀՀ կողմից սահմանված պահանջները կհամապատասխանեցվեն միջազգային չափանիշերին:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

«Հայաստանի Հանրապետության կառավարության 2003 թվականի հուլիսի  3-ի N 825-Ն և 2016 թվականի մարտի 3-ի N 188-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում  փոփոխություններ չեն նախատեսվում:



ՔԱՂԱՔԱՑԻԱԿԱՆ ԱՎԻԱՑԻԱՅԻ
      ԿՈՄԻՏԵԻ ՆԱԽԱԳԱՀ 
 			   ՏԱԹԵՎԻԿ ՌԵՎԱԶՅԱՆ
